
Annotatsiya: Mazkur tezisda uzoq muddatli aktivlar auditini 

tashkil etish va o’tkazishning nazariy hamda amaliy jihatlari yoritilgan. 

Xususan, asosiy vositalar, nomoddiy aktivlar, kapital qo’yilmalar va uzoq 

muddatli moliyaviy investitsiyalar auditining maqsadi, vazifalari 

hamda tekshiruv bosqichlari tahlil qilingan.  

Kalit so’zlar: uzoq muddatli aktivlar, audit, asosiy vositalar, 

nomoddiy aktivlar, investitsiyalar, amortizatsiya, inventarizatsiya, 

moliyaviy hisobot. 

Annotation: This thesis examines the theoretical and practical 

aspects of organizing and conducting the audit of long-term assets. In 

particular, the objectives, tasks, and stages of auditing fixed assets, 

intangible assets, capital investments, and long-term financial 

investments are analyzed.  

Keywords: long-term assets, audit, fixed assets, intangible assets, 

Аннотация: В данной тезисе освещаются теоретические и 

практические аспекты организации и проведения аудита 

долгосрочных активов. В частности, проанализированы цели, 

задачи и этапы проверки основных средств, нематериальных 

активов, капитальных вложений и долгосрочных финансовых 

инвестиций.  

KIRISH 

 Bozor iqtisodiyoti sharoitida korxona va tashkilotlar faoliyatining 

barqarorligi ko‘p jihatdan ularning uzoq muddatli aktivlaridan samarali 

foydalanish darajasiga bog‘liqdir. Uzoq muddatli aktivlar korxonaning 

ishlab chiqarish salohiyati, texnik quvvati, innovatsion rivojlanishi 

hamda kelgusidagi daromad manbalarini ifodalaydi. Shu sababli mazkur 

aktivlarning to’g’ri hisobga olinishi, saqlanishi va ulardan oqilona 

foydalanilishi moliyaviy natijalarga bevosita ta’sir ko‘rsatadi. Uzoq 

muddatli aktivlar tarkibiga asosiy vositalar, nomoddiy aktivlar, 

tugallanmagan kapital qo’yilmalar, uzoq muddatli moliyaviy 

investitsiyalar va boshqa uzoq muddat foydalaniladigan resurslar kiradi. 

Ushbu aktivlar katta qiymatga ega bo‘lgani sababli ularni noto’g’ri 

baholash, eskirish summasini noto’g’ri hisoblash yoki 

hujjatlashtirishdagi kamchiliklar korxona moliyaviy hisobotining 

ishonchliligiga salbiy ta’sir qiladi.  

Uzoq muddatli aktivlar auditi - bu korxona balansida aks ettirilgan 

uzoq muddat foydalaniladigan aktivlarning qonunchilik talablari va 

buxgalteriya standartlariga muvofiq hisobga olinganligini mustaqil 

tekshirish jarayonidir. Auditning asosiy maqsadi moliyaviy hisobotlarda 

keltirilgan ma’lumotlarning haqqoniyligi va ishonchliligini aniqlashdan 

iborat. Auditni tashkil etish jarayoni, avvalo, rejalashtirish bosqichidan 

boshlanadi. Auditor korxona faoliyati, tarmoq xususiyati, ichki nazorat 

tizimi va uzoq muddatli aktivlar tarkibini o’rganadi. Shundan so’ng audit 

dasturi ishlab chiqilib, tekshiruv hajmi va usullari belgilanadi. Ushbu 

bosqichda asosiy tavakkalchilik manbalari aniqlanadi.  

Asosiy vositalar auditida binolar, inshootlar, mashina-uskunalar, 

transport vositalari va boshqa moddiy aktivlarning mavjudligi hamda 

hisobda to’g’ri aks ettirilishi tekshiriladi. Auditor inventar kartochkalari, 

qabul-topshirish dalolatnomalari, sotib olish shartnomalari, balans 

ma’lumotlari va inventarizatsiya natijalarini o’zaro solishtiradi. 

Shuningdek, asosiy vositalarga hisoblangan amortizatsiya summalari 

belgilangan me’yorlarga mosligi tahlil qilinadi.  

Nomoddiy aktivlar auditida patent, litsenziya, dasturiy ta’minot, 

savdo belgisi, mualliflik huquqi, gudvill kabi moddiy shaklga ega 

bo’lmagan aktivlar tekshiriladi. Ushbu aktivlarning auditida eng muhim 

masala - ularga egalik huquqini tasdiqlovchi hujjatlarning mavjudligi 

hisoblanadi. Auditor nomoddiy aktivning kelgusida iqtisodiy naf 

keltirish imkoniyati borligini, uning dastlabki qiymati asosli 

shakllantirilganligini va amortizatsiyasi to’g’ri hisoblanganligini 

baholaydi. Ko’p hollarda korxonalarda nomoddiy aktivlarni noto’g’ri 

tasniflash yoki qiymatini asossiz oshirish holatlari uchraydi. 

Kapital qo’yilmalar auditida qurilish-montaj ishlari, 

rekonstruksiya, modernizatsiya va yangi obyektlarni yaratishga 

yo’naltirilgan xarajatlar o’rganiladi. Auditor xarajatlarning smeta 

hujjatlariga mosligi, pudrat shartnomalari mavjudligi va tugallanmagan 

qurilish obyektlari holatini tekshiradi. Uzoq muddatli moliyaviy 

investitsiyalar auditida aksiyalar, obligatsiyalar, boshqa korxonalarga 

ulush qo’yilmalar hamda uzoq muddatli qarzlar tekshiriladi. Auditor 

ushbu investitsiyalarning huquqiy asoslari, daromadlilik darajasi va 

hisobotlarda to’g’ri aks ettirilganligini aniqlaydi.  

Ushbu usullar yordamida auditor yetarli va ishonchli dalillar 

to’playdi. Korxonalarda uzoq muddatli aktivlar bo’yicha ko’p 

uchraydigan kamchiliklarga quyidagilar kiradi: 

XULOSA 

Xulosa qilib aytganda, uzoq muddatli aktivlar auditi korxona 

moliyaviy barqarorligini ta’minlashda muhim ahamiyat kasb etadi. 

Chunki asosiy vositalar, nomoddiy aktivlar va boshqa uzoq muddatli 

resurslar korxona iqtisodiy salohiyatining asosiy qismini tashkil etadi. 

Ularning to’g’ri hisobga olinishi va samarali boshqarilishi korxonaning 

rentabelligi hamda investitsion jozibadorligini oshiradi.  

